
IJODIY FAOLIYATINI TAKOMILLASHTIRISHDA BO‘LAJAK BOSHLANG‘ICH SINF 

O‘QITUVCHILARINING INDIVIDUAL-SHAXSIY SIFATLARI 

 

Abduraxmonova Nigoraxon Akramali qizi  

Qo‘qon Universiteti Ta’lim kafedrasi o‘qituvchisi 

 

Annotatsiya: maqolada ijodiy faoliyatini takomillashtirishda bo‘lajak boshlang‘ich sinf 

o‘qituvchilarining individual-shaxsiy sifatlari, talabalarning ijodiy faoliyatni tashkil etishga 

tayyorlashda yuzaga keluvchi qiyinchilik va muammolar, pedagog shaxsining o‘ziga xosliklari bilan 

bog‘liqlikda duch keladigan qiyinchiliklar  haqida so‘z yuritilgan. 

Kalit so’zlar: ijod, ijodkorlik, ijodiy faoliyat, kasbiy faoliyat, kasbiy rivojlanish 

Oliy ta’limni 2030-yilgacha rivojlantirish Kontseptsiyasida bo‘lajak mutaxassislarning o‘z 

yo‘nalishlarida ijodiychilik ko‘nikma va malakalarga ega bo‘lishi oliy ta’limni rivojlantirishning 

strategik vazifalari qatorida keltirilgan. 

Dunyoning xalqaro ilmiy markazlarida maktab o’quvchilarining ijodkorlik, ijodiy-

yaratuvchanlik, texnik loyihalashga tayyorlash mexanizmlari, ijodiychilik faoliyati, umumilmiy 

bilimlar tizimini shakllantirish texnologiyalari, ijodiychilik ko‘nikmalarini shakllanish 

xususiyatlari, o‘quv-ijodiychilik faoliyatining o‘sish imkoniyatlariga oid ilmiy izlanishlar olib 

borilmoqda. 

Oliy ta’lim tashkilotlarining o‘quv jarayoniga qo‘yilgan talab ta’lim oluvchilarning zarur 

ko‘nikma, kompetentsiyalarini shakllantirishga sharoitlar yaratib berishga yo‘naltirilgan bo‘lishi 

kerak. Chunki, o‘qituvchi o‘z mutaxassisligi bo‘yicha chuqur va puxta ilmiy bilimlarga asoslanib 

o‘quv jarayoniga kirishar ekan, pedagogik va psixologik bilimlarni ham mukammal bilishi, 

jarayonga ijodiy yondashishi, faoliyatini ijodiy faoliyatlar ko‘rinishida olib borishi lozim.  

Oliy ta’lim tashkilotlarida olib boriladigan ijodiy faoliyatlar ilmiy ijodiy faoliyatlar hisoblanib, 

ilmiy ijodiy faoliyatga berilgan ta’riflarni aniqlashtirib olish lozim. “Ilmiy ijodiy faoliyat– yangi 

bilimlar va nazariyalarni aniqlash jarayoni” 

“Har qanday ilmiy ijodiy  faoliyat bu – bilishning maxsus tashkil qilingan jarayoni bo‘lib, unda 

voqelik haqidagi nazariy bilimlar o‘rganiladi, o‘zlashtiriladi va tizimga solinadi.” 

Bo‘lajak boshlang‘ich sinf o‘qituvchilarida ijodiychilik ko‘nikmalarini rivojlantirishga bir 

qancha omillar ta’sir etadi. Ta’sir etuvchi omillardan biri axborot ta’minotiga va uni maqsadli 

ravishda pedagogik jihatdan boshqarishga bog‘liq. Avvalo, bo‘lajak boshlang‘ich sinf 

o‘qituvchilarining ijodiychilik ko‘nikmalarini rivojlantirish jarayoni algoritmini o‘rganish uchun 

har qanday ijodiychilik jarayoni va uni amalga oshirish algoritmi haqida tasavvurga ega bo’lish 

lozim. Har qanday ijodiychilik jarayoni bir necha bosqichlardan iborat: masala yechimiga 

erishishning umumiy yo‘nalishini belgilovchi kontseptsiyani aniqlash; masala sharti va yechimini 

aniqlashga oid axborotlar yig‘ish; masalani yechish uslubini tanlash va uni tekshirib ko‘rish. 

Bo‘lajak boshlang‘ish sinf o‘qituvchilarining ijodiychilik ko‘nikmalarini rivojlantirish jarayoni 

quyidagi bosqichlardan iborat: 

a) mustaqil tadqiqotning asosiy tajriba natijalarini olish; 

b) muammoni tadqiq qilish malakasini egallash; 

c) ilmiy va nazariy bilimlarni o’zlashtirish. 

Ijodiychilik ko‘nikmalarini rivojlantirish bo‘lajak boshlang‘ich sinf o‘qituvchilarining 

individual-shaxsiy sifatlarining rivojlanishiga xizmat qiladi.  

Ijodiy faoliyat bo‘yicha tahlilga ko‘ra, katta qiziqish uyg‘otadigan kasb tanlash sabablari 

haqidagi ma’lumotlar bilan boshlash maqsadga muvofiqdir: kasb tanlash sabablari, kasbning 

obro‘si, ish haqi, mehnat tarkibi, ishga qabul qilish imkoniyatlari, ishga joylashish imkoniyatlari, 

tanlov yetishmasligi, boshqalar. 

Kuzatishlar shuni ko‘rsatdiki, kasb tanlash motivlari bo‘yicha turli kurslarda o‘qiyotgan 

bo‘lajak boshlang‘ich sinf o‘qituvchilar o‘rtasida farqlar mavjud. Bundan tashqari, ma’lum 

bo‘lishicha, ularning ijodiy faoliyatga qiziqishi yoki ishtiroki ta’limning asosiy motivlarining kuchi 

bilan bog‘liq emas. 

Shuningdek, bo‘lajak boshlang‘ich sinf o‘qituvchilarida motivlar darajasining pasayishi ta’lim 

sifatining pasayishiga olib keladi.  

Bularning barchasi bizni oliy ta’limning kelajagi haqida jiddiy o‘ylashga majbur qiladi. Biz 

bo‘lajak boshlang‘ich sinf o‘qituvchilarining ilmiy -ijodiy faoliyatini ularning ta’lim faolligini 

oshirishga yordam beradigan muhim omillardan biri deb hisoblaymiz. Shubhasiz, unda ishtirok 

etayotganlarning hammasi ham olim bo‘lolmaydi, lekin ilmiy muammolarni o‘rganish bo‘lajak 

boshlang‘ich sinf o‘qituvchisining bilimini kengaytiradi va chuqurlashtiradi, olingan bilimlarni 

amalda qo‘llashning turli sohalari bilan tanishtiradi, qo‘shimcha ta’lim motivatsiyasini va 

boshqalarni yaratadi. 

Xulosa qilib aytganda, o‘qituvchi ijodkorligining asosi bo‘lib kasbiga nisbatan qiziqishi, 

manfaatdorligini ifodalovchi ichki motivatsiyasi, iroda sohasining rivojlanganligi va tubdan 

o‘zgargan faoliyatga intilishi hisoblanadi. Demak, talabalarning jamoaviy ijodiy faoliyatini 

tashkillashtirishda uning qiziqishlari yo‘lidagi xatti-harakatlarini qo‘llab-quvvatlash, talabalar 

oldiga aniq maqsad va vazifalarni qo‘yish hamda ijodiy faoliyatga faol jalb etish maqsadga muvofiq 

bo‘ladi. 

